
Prilog 3. Ugovor o koncesiji sa aneksima 

Prilog 4. Netehnički rezime  

LOKACIJA POGONA I POSTROJENJA 
 
Područje obuhvata vjetroparka (VP) Baljci se nalazi na lokaciji u sjevernom dijelu općine Tomislavgrad, 
Hercegbosanska županija, 8 km sjeverno od grada Tomislavgrad, a zapadno od mjesta Šuica. Lokacija obuhvaća 
uzvišenja Mašeti (1026m), Kičilj (1345m), Okič (1204m) uz prosječnu visinu lokacije od oko 1100m. 
 
Lokaciji se pristupa sa magistralne ceste M16 Kupres-Livno. U mjestu Šuica odvaja se magistralni put M15 Šuica-
Tomislavgrad na čijem 8 km se odvaja makadamski put koji vodi u samo središte lokacije. 
 
Elektroenergetski objekti 110 kV naponske mreže okružuju lokaciju budućeg vjetroparka Baljci te je omogućeno više 
varijanti priključka na mrežu. 
 
Lokacija je bez utjecaja sjena obližnjih planina i s blagim nagibima terena pogodnim za montažu vjetroturbina i 
izgrađenim lokalnim i makadamskim prilaznim cestama za terenska vozila i lake kamione. Pristupne saobraćajnice 
svakoj od turbina ponaosob će se morati izgraditi u fazi izvođenja projekta. Zemljište u prostoru obuhvata VP Baljci je, 
uglavnom, javno dobro i sve predviđene lokacije vjetroturbina su smještene na javnom dobru.  
 
Lokacija nije pod nekim režimom zaštite (prirodne ili kulturno – historijske baštine), te nije namijenjena razvoju neke 
druge djelatnosti. Okolno zemljište je neobradivo. Ukupan prostor budućeg vjetroparka je uglavnom neobrasla golet – 
kamenjar, bez visoke vegetacije zbog snažnog utjecaja bure. Unutar područja planiranog zahvata nema izgrađenih 
objekata. 
 
OPIS POGONA I POSTROJENJA I AKTIVNOSTI 
 
Projekat obuhvata izgradnju sljedećih komponenti vjetroparka: 

• 16 vjetroturbina kapaciteta od po 3,2 MW,  

• Upravna zgrada vjetroparka Baljci, 

Trafostanica vjetroparka Baljci, sa kontrolnom sobom i prostorom za smještaj transformatora.  
 
Za VP Baljci izabrana je vjetroturbina Siemens SWT-3.2-113. Planirana je izgradnja 16 vjetroturbina pojedinačne snage 
3,2 MW, čime bi se postigla ukupna snaga vjetroparka od 51,2 MW.  
 
Ukupna proizvodnja električne energije vjetroelektrane (za 16 vjetroturbina) iznosi 145.848 MWh.  
 
U okviru projekta planirane su sljedeće aktivnosti: 
 

1. Izgradnja gradilišnih cesti 
2. Izgradnja temelja vjetroturbina 
3. Sklapanje i postavljanje vjetroturbina 
4. Polaganje kablova, izgradnja transformatorske stanice i povezivanje na elektroenergetsku mrežu 

 
OPIS OSNOVNIH I POMOĆNIH SIROVINA, OSTALIH SUPSTANCI KOJE SE KORISTE ILI KOJU PROIZVODI 
POGON I POSTROJENJE 
 
U samom procesu proizvodnje električne energije jedina sirovina koja se koristi jeste vjetar. S obzirom da svaka 
vjetroturbina u svom tijelu ima i električni generator, pomoćna sirovina koja se koristi u radu generatora jeste ulje za 
podmazivanje, u malim količinama. Osim toga, transformatorska stanica će imati spremnik za mineralno ulje za 
hlađenje. 
 
OPIS STANJA LOKACIJE 
 
Klimatološke karakteristike područja  
 
Općina Tomislavgrad ima stabilnu, umjereno – kontinentalnu klima sa jakim vjetrovima, velikim brojem sunčanih dana 
i relativno velikom količinom padavina. Ljeta su pretežno sunčana, zime su hladne i snježne. Ovo područje je poznato 
po vrlo snažnom vjetru zbog čijeg su djelovanja okolne padine vrlo glatke, bez razvijene vegetacije koja bi mogla utjecati 
na promjene.  
 
Kvaliteta zraka 
 
Ne postoje mjerenja kvaliteta zraka za područje koje je predmet analize. Međutim, uzimajući u obzir da se radi o 
okolnom ruralnom području, bez organizirane industrijske aktivnosti pretpostavka je da je nivo zagađenja minimalan. 
 
Geološke i hidrogeološke karakteristike područja 
 
Morfološka karakteristika istraživanog područja izražena je kao prisutnost brdskog do planinskog reljefa u izmjeni sa 
lokalnim zaravnima i manjim kraškim poljima (Šuičko Polje).  



 Zahtjev za prethodnu procjenu utjecaja na okoliš, VP Baljci   

| 73  

 
U hidrografskom smislu ovo područje predstavljeno je značajnim, do veoma značajnim vodnim pojavama u okruženju 
lokaliteta, od kojih se posebno naglašava dosta bliska prisutnost rijeke Šujice, kao krajnje zapadne konturne granice 
obuhvata istraživanja. Od ostalih vodnih pojava u širem okruženju važno je naglasiti prisutnost vrela Peća, kao i kaptaže 
u neposrednoj blizini mjesta Šujica, zatim vrela Točkovi između Bogdašića i Gluševine. Također su značajne i vodne 
pojave Alagina Lokva, Ciganka, Lokva (južno od sela Velimir), te Ćurinac, smješten u podnožju t.t. Jastrebovac (1252). 
Obzirom na izraženu krševitost terena, vrijedno je naglasiti i prisutnost kaptaže Bukovik, bez obzira što se nalazi u 
dosta širem okruženju (izvan okonturenog područja istraživanja).  Idući na zapad (prema rijeci Šujici), nisu primijećene 
značajnije vodne pojave, te se u tom kontekstu može konstatirati samo prisutnost “pištevina“. Također, zbog izrazite 
kavernoznosti i izrasjedanosti prostora, naglašava se i prisutnost velikog broja vrtača, kao i izvorišnih pojava, koje 
omogućavaju brz podzemni tok u slivnom području, zahvaćenom od strane VP Baljci. U širem prostoru, ovisno o 
periodičnosti pojačanih padavina, ili topljenju snijega, pojavljuju se i povremeni vodotoci, koji zbog uvjeta svog nastanka 
uglavnom imaju bujični karakter. 
 
U definiranom prostoru istraživanja geološke građe užeg i šireg okruženja pozicije vjetroturbina (VP Baljci), dominantno 
rasprostranjenje pripada području pokrivenom sedimentima Mezozoika (Jura i Kreda), te naslagama Kenozoika 
(Paleogen – Neogen). Kvartarni sedimenti su veoma skromne zastupljenosti i gotovo u potpunosti su zastupljeni u 
prostoru Šujičkog Polja. 
 
Hidrološke karakteristike područja 
 
Najvećim dijelom ovaj prostor izgrađuju karbonatne stijene izrazito karstifikovane što se manifestira dominantno 
podzemnim oticanjem. Iz tog razloga, predmetno područje nema izraženih površinskih vodnih pojava, niti razvijenu 
površinsku hidrografsku mrežu. Sa područja na kome se planira izgradnja VE, a čiji obuhvat zahvata površinu od Qsr 
=0,192 m3/s. Uzimajući u obzir konturne uvjete projekta, moguć je eventualni utjecaj na vrelo Šuice sa najsjevernijeg 
dijela ovog područja. 
 
Zemljište  
 
Na temelju istraživanja u okviru Studije ekonomske opravdanosti za ovaj projekt, obilaska terena i opažanja 
konstatirano je da prostor lokacije VP Baljci isključuje postojanje vrijednih bonitetnih klasa poljoprivrednog zemljišta. 
 
Flora i fauna 
 
Lokacija mjesta Šuica, kao i prostor koji će zauzimati vjetropark Baljci, pripada eurosibirsko – boreoameričkoj regiji koja 
je na ovom prostoru zastupljena ilirskom provincijom. Ilirska provincija se na horizontalnom i vertikalnom profilu 
Dinarida diferencira na veliki broj vegetacijskih pojaseva i podpojaseva.  
 
Područje planirano za izgradnju vjetroparka je jednim svojim dijelom prekriveno termofilnim submediteranskim 
šikarama a drugim dijelom ga prekrivaju zajednice submediteranskih  i mediteransko – montanih kamenjarskih livada i 
pašnjaka. Pored navedenih klasa, na prostoru lokacije postoje i mnogobrojna ugažena staništa koje su napravili 
mještani svakodnevno koristeći lokalitet. Na lokalitetu se da primijetiti i kamenje obraslo mahovinom i lišajevima. 
 
Na samom lokalitetu izostaje sprat drveća koji se nalazi u fazi razvoja. Manji procenat lokacije zauzima sprat šiblja koji 
je neravnomjerno raspoređen i nejednako razvijen na svim dijelovima lokaliteta. Na otvorenim staništima ovaj sprat u 
visinu ne prelazi 40 cm., dok visina ovog kata u pojedinim vrtačama dostiže i preko 2 m.  
 
Prema Odluci o utemeljenju lovišta na području Hercegbosanske županije, širi prostor oko mjesta Šuica (lovište „Brljuša 
– Ljubuša“) naseljavaju zec, mrki medvjed, srna, divlja svinja, vuk, prepelica, veliki tetrijeb, lisica, smeđi tvor, puh, razne 
vrste divljih patki, siva čaplja, gavran, čavka, svraka, razne vrste ptica grabljivica: orlovi, jastrebovi i sove. Ova tri 
posljednja roda predstavljaju ugrožene vrste divljih životinja. Tokom cjelodnevnog promatranja sa obližnjeg brda  nije 
primijećena niti jedan primjerak ptica grabljivica. 
 
Promatrajući geografski položaj lokacije, koja se nalazi u blizini Livanjskog polja i Buškog jezera, postoji mogućnost da 
migratorne vrste ptica, kojima Livanjsko polje služi kao odmaralište i hranilište na jadranskom migratornom putu, 
prelijeću u blizini lokacije predviđene za izgradnju vjetroparka.  
 
Prema podacima iz „Katastra speleoloških objekata BiH“11 u bližoj okolini mjesta Šuica postoji do sada osam 
registriranih pećina i jama. Podaci o tim objektima su oskudni jer čitav kraj speleološki nije dovoljno istražen. 
Kvalitativno – kvantitativni sastav faune navedenih objekata nije poznat. 
 
Pejzaž 
 
Područje gdje je planirana izgradnja vjetroparka pripada kraškom tipu reljefa. Golet i kamenjar kraškog područja daje 
lijep ambijent analiziranog područja. VP Baljci odnosno njene turbine bit će dijelom vidljive iz okolnih naselja koja se 
nalaze na udaljenosti od oko 1000 m i dijelom sa prometnica kako lokalnih, tako i sa ceste Kupres – Šuica – Livno, te 
cesta Šuica – Tomislavgrad. 
 
 
 

 
11 Mulaomerović J., Zahirović D., Handžić E. (2006): „Katastar speleoloških objekata BiH“ 

Kulturno-historijsko nasljeđe 
 
Na predmetnoj lokaciji kao ni u blizini budućeg kretanja mašinerije nisu primijećeni primjeri kulturno – historijskog 
naslijeđa. 
 
Naseljenost i infrastruktura 
 
Najbliža naseljena mjesta su: Šuica, Bogdašić, Gluščevina i Galečić na zapadnoj strani, Mokronoge i Lug na južnoj 
strani. Na istočnoj i na sjevernoj strani nema bližih naseljenih mjesta. U podnožju lokaliteta vjetroparka se nalaze 
naseljena mjesta Gluščevina i Šuica (Brdina) udaljena cca 1 km zračne linije od najbliže vjetroturbine. Na samom 
lokalitetu nalaze se ostatci nekoliko kuća u napuštenom selu Baljci u blizini kojih neće biti smještene vjetroturbine. U 
blizini lokaliteta trenutno je prisutan odašiljač signala mobilne telefonije. Međutim, on je dovoljno udaljen od najbliže 
vjetroturbine te se ne očekuju smetnje u prijenosu signala. 
 
Procjena nivoa buke 
 
Tipična buka vjetroelektrane na udaljenosti od 350 m iznosi 35 – 45 dB (A), a često i ispod 35 dB (A). Modeliranje buke 
je programom WindFarmer izvršeno za potrebe izrade ovog dokumenta. Modeliranje buke urađeno je za osam tačaka 
i to: 1) najbliža kuća u naselju Gluščevine;  2) centar naselja Šuica; 3) najbliža kuća u naselju Šuica-Brdina; 4) najbliža 
kuća u naselju Galečić; 5) Lokacija iznad naselja Galečić – kuća 1 na osami; 6) Lokacija iznad naselja Galečić – kuća 
2 na osami; 7) centar naselja Mokronoge; 8) najbliža kuća u naselju Mokronoge. Odabrani model vjetroturbina i njihov 
preliminarni raspored, pokazao je da je maksimalni očekivani nivo buke 42,80 dB(A) u tački 1) najbliža kuća u naselju 
Gluščevine, kojoj je najbliža vjetroturbina T16 na udaljenosti od 904 m. Prema tome, ne očekuje se negativan utjecaj 
buke na stanovništvo.  
 
Modeliranje treperenja sjene 
 
Budući je najbliže naseljeno mjesto Gluščevine udaljeno cca 0,9 km od područja VP Baljci zasjenjivanje i treperenje 
uzrokovano radom VP Baljci neće imati negativnog utjecaja na lokalno stanovništvo, a zbog konfiguracije terena neće 
imati niti značajnijeg utjecaja na promet. Iz rezultata analiza vidljivo je da naselja u širem obuhvatu VP Baljci nisu 
izložena zasjenjivanju i treperenju VP Baljci, dok je utjecaj zasjenjivanja i treperenja VP Baljci na analizirana naselja i 
istaknute tačke minimalan i gotovo zanemariv, tj. u iznosi svega 0,003 % vremena trajanja kroz godinu odnosno 28 sati 
godišnje.  
 
IDENTIFIKACIJA ZNAČAJNIH UTJECAJA NA OKOLIŠ 
 
Identifikacija značajnih utjecaja na okoliš 

Medij Identificirani utjecaj 

Vode i tlo 
 
 

U fazi izgradnje i demontiranja: 

• Nepovoljni utjecaj na vode tokom građenja vjetroelektrana mogu se pojaviti kod nekontroliranog 
ispuštanja nepročišćenih otpadnih voda, prvenstveno ispuštanjem sadržaja kemijskih WC-a; 
neadekvatnog prikupljanja otpada i odlaganja otpada na lokaciji; skladištenja naftnih derivata 
za potrebe mehanizacije na lokaciji izgradnje bez poduzimanja mjera zaštite okoliša pri 
skladištenju; nekontroliranog izlijevanja mašinskih ulja ili goriva u tlo, a zatim u podzemne vode. 

• Moguć nepovoljni utjecaj izvođenja zemljanih radova na povećanu produkciju i pronos nanosa, 
odnosno povećan unos suspendiranih materija u podzemne vode. 

U fazi korištenja: 

• Ukoliko vjetroturbina nije dobro konstruirana ili nije dobro održavana, može doći do kapanja 
fluida (ulja za mehaničke kutije, ulja za hidrauliku i izolirajuće tekućine) što može utjecati na 
kvalitet tla, a posljedično i podzemnih voda. 

• Može doći do havarije na spremniku za ulje transformatorske stanice, te do curenja i prosipanja 
ulja iz spremnika u tlo, a zatim u podzemne vode. 

Zrak U fazi izgradnje i demontiranja: 

• Fugitivne emisije prašine se javljaju uslijed građevinskih radova (čišćenje terena, iskopavanje, 
zasipavanje i dr.), 

• Prilikom izgradnje vjetroelektrane, na lokaciji može doći do pojačanog prašenja uslijed rada 
teških građevinskih mašina i pojačanog prometa na cestama oko lokacije. Ti utjecaji su 
lokalnog karaktera, ograničenog trajanja i bez trajnijih posljedica. 

Flora i fauna U fazi izgradnje i demontiranja: 

• Utjecaj na kopnene životinje zbog prisutnosti ljudi i strojeva te buke, vibracija i detonacija, 
ispušnih plinova i prašine . 

• Direktna smrtnost kopnenih životinja kao posljedica izgradnje gradilišne ceste i direktne kolizije 
sa vozilima, koja je značajnija za sitne i male gmižuće i sporo pokretne organizme. 

U fazi korištenja: 

• I pored nepostojanja podataka o prelijetanju ptica preko ovog područja, rad vjetroturbina može 
predstavljati izravan rizik izražen u opasnosti od sudara ptica i šišmiša sa lopaticama 
vjetroturbina prilikom dnevnih i sezonskih migracija, odnosno može biti izvor uznemiravanja 
zvučnim ili vizualnim smetnjama.  

OPIS PREDLOŽENIH MJERA, TEHNOLOGIJA I DRUGIH TEHNIKA ZA SPRJEČAVANJE ILI UKOLIKO TO NIJE 
MOGUĆE SMANJENJA EMISIJA IZ POSTROJENJA 
 
Mjere za sprječavanje odnosno minimiziranje negativnih utjecaja na vode i tlo  

Identificirani značajni utjecaji Mjere 

U fazi izgradnje i demontiranja: 

• Nepovoljni utjecaj na vode tokom 
izgradnje vjetroelektrana mogu se 
pojaviti prilikom: izvođenja zemljanih 
radova pri čemu se povećava produkcija 
i pronos nanosa odnosno povećan unos 
suspendiranih materija u podzemne 
vode; nekontroliranog ispuštanja 
nepročišćenih otpadnih voda, 
prvenstveno ispuštanjem sadržaja 
kemijskih WC-a; neadekvatnog 
prikupljanja otpada i odlaganja istog na 
lokaciji; skladištenja naftnih derivata za 
potrebe mehanizacije na lokaciji 
izgradnje bez poduzimanja mjera zaštite 
okoliša pri skladištenju; nekontroliranog 
izlijevanja mašinskih ulja ili goriva u tlo, a 
zatim u podzemne vode. 

Postupanje u skladu sa Planom upravljanja otpadom (unutarnji nadzor 
izvođača). Višak materijala iz iskopa treba deponirati na lokacijama koje 
su odabrane u suradnji sa nadležnim organima općine Tomislavgrad 
(Služba za prostorno uređenje), Za deponije treba uraditi projekt i za njih 
dobiti odobrenje nadležnih organa (Općina Tomislavgrad). Deponovanje 
materijala iz iskopa u blizini izvorišta nije dopušteno. Lokacija mora biti 
odabrana tako da nema štetnih utjecaja na vode. 
 
Plan organizacije gradilišta treba osigurati da se skladišta goriva, 
mazivnih ulja, kemikalija, te manipulacija sa istim, trebaju odvijati u 
sigurnim područjima, a nikako se ne smiju skladištiti na nezaštićenom tlu. 
Sva otpadna ulja i otpadne materije trebaju se zbrinuti u skladu sa Planom 
upravljanja otpadom. Nadzor nad implementacijom ove mjere je izvođač, 
koji u slučaju zagađenja podzemnih voda, treba snositi punu 
administrativnu i pravnu odgovornost za onečišćenje prema postojećoj 
regulativi. 
 
Plan organizacije gradilišta treba da sadrži i rješenje sanitarnih potreba 
zaposlenika sa odgovarajućim tretmanom otpadnih voda. Ako je 
potrebno, napraviti odvod oko dizalice i servisne podloge, a vodu iz 
odvoda odvesti do posebne jame/taložnik na pročišćavanje. 

U fazi korištenja: 
 

• Ukoliko vjetroturbina nije dobro 
konstruirana ili nije dobro održavana, 
može doći do kapanja fluida iz 
vjetroturbine (ulja za mjenjačke kutije, 
ulja za hidrauliku i izolirajuće tekućine) 
što može uticati na kvalitetu tla, a 
posljedično tome i voda. 

• Može doći do havarije na spremniku za 
ulje transformatorske stanice, te do 
curenja i prosipanja ulja iz spremnika u 
tlo, a zatim u podzemne vode. 

 

Investitor je dužan izraditi Procedure u slučaju prosipanja ulja i maziva, 
za fazu remonta kod korištenja vjetroparka i prateće transformatorske 
stanice, koje trebaju biti date operatorima pogona i postrojenja na 
korištenje, prije puštanja u rad vjetroparka. 
 
Osim toga, potrebno je izgraditi sistem za odvođenje i prihvat ulja ukoliko 
transformator sadrži više od 1 500 kg ulja. Sistem se treba sastojati od 
sabirne jame, rešetke, sabirnog cjevovoda, uljne jame i odvoda sa 
kontrolnim oknom. Sistem se izvodi ispod energetskog transformatora. 
Uljna jama mora imati takav volumen da može primiti ukupnu količinu ulja 
koju sadrži transformator. Sistem za odvođenje ulja se izvodi tako da 
zapaljeno ulje koje ističe iz energetskog transformatora ne može gorjeti u 
uljnoj jami (postavljanjem sloja kamena debljine najmanje 300 mm, 
zrnatosti oko 40/60 mm na metalnu rešetku ili mreži kojom se jama odvaja 
od okolnog prostora). Sistem izvesti tako da oborinske ili podzemne vode 
ne ometaju njegovu namjenu. 
 
U slučaju da planirani transformator sadrži manje od 1 500 kg ulja koristiti 
slijedeće mjere zaštite: 

• Ako će se postrojenje nalaziti u građevini koja služi i za druge 
namjene, prostorija u kojoj je postavljen energetski transformator ili 
uređaj mora imati dovoljno uzdignut prag na vratima tako da u 
slučaju izlijevanja cjelokupna količina ulja ostane unutar prostorije, 
dok podovi i zidovi do visine praga moraju biti nepropusni za ulje. 

• Ako će se postrojenje nalaziti na otvorenom u posebnoj građevini za 
tu namjenu ili izvan takve građevine, izgraditi posebnu jamu od 
nepropusnog materijala (betona) kapaciteta koji može primiti 
ukupnu količinu ulja koja se nalazi u transformatoru. 

 
Mjere za sprječavanje odnosno minimiziranje negativnih utjecaja na zrak  

Identificirani značajni utjecaji Mjere 

U fazi izgradnje i demontiranja: 

• Fugitivne emisije prašine se javljaju 
uslijed građevinskih radova (čišćenje 
terena, iskopavanje, zasipavanje i dr.).  

• Prilikom izgradnje vjetroelektrane, na 
lokaciji može doći do pojačanog 
prašenja uslijed rada teških 
građevinskih mašina i pojačanog 
prometa na cestama oko lokacije. Ti 
utjecaji su lokalnog karaktera, 
ograničenog trajanja i bez trajnih 
posljedica. 

Izvođač je dužan transport šljunka, kamenog i zemljanog, te drugih 
materijala, vršiti ceradom pokrivenim kamionima. Transport kamena i 
šljunka vrši se u vlažnom stanju. Brzina kretanja transportnih vozila u ne 
treba prelaziti 30 km/h. Izvođač treba izbjegavati nepotrebni prazni hod 
vozila.  
 
Izvođač radova je dužan da osigura da je sva građevinska oprema 
licencirana i odobrena u skladu sa domaćim propisima, po mogućnosti 
certificirana u skladu sa EU standardima.  
 
Izvođač radova je dužan koristiti suvremene strojeve i vozila koja 
ispunjavaju okolišne standarde u pogledu emisije štetnih gasova 
(potpunije sagorijevanje), upotrebu filtera za smanjenje emisije čestica 

Identificirani značajni utjecaji Mjere 

čađi, nabavku i upotrebu goriva koje ima povoljan kemijski sastav (nizak 
sadržaj sumpora), te efikasno/sigurno pretakanje. 

 
Mjere za sprječavanje odnosno minimiziranje negativnih utjecaja na floru i faunu 
 

Identificirani značajni utjecaji Mjere 

U fazi izgradnje i demontiranja: 

• Utjecaj na kopnene životinje zbog 
prisutnosti ljudi i strojeva te buke, 
vibracija i detonacija, ispušnih plinova i 
prašine. 

• Direktna smrtnost kopnenih životinja 
kao posljedica izgradnje gradilišne 
ceste i direktne kolizije sa vozilima, 
koja je značajnija za sitne i male 
gmižuće i sporo pokretne organizme. 

Svi iskopi i poravnanja načinjeni tokom radova moraju se zatrpati 
uskladištenim pokrovnim slojem tla do oblika koji odgovara primarno 
zatečenom reljefu i ostaviti, te prirodno rekultivirati autohtonom 
vegetacijom. 
 
Prilikom izvođenja zahvata i demontaže kretanje teške mehanizacije 
treba ograničiti na postojeću cestovnu infrastrukturu i putove u cilju da se 
narušavanje prirodnog izgleda staništa svede na najmanju moguću mjeru 
kako bi se očuvala raznolikost autohtone flore, te kako se ne bi povećalo 
unošenje antropogenih vrsta. 
 
Radove izvoditi u periodu kada nisu planirane migracije divljači. 

U fazi korištenja: 

• I pored nedostatka podataka o 
prelijetanju ptica i slijepih miševa preko 
ovog područja, rad vjetroturbina može 
predstavljati izravan rizik izražen u 
opasnosti od sudara ptica i slijepih 
miševa sa lopaticama vjetroelektrana 
prilikom dnevnih ili sezonskih 
migracija, odnosno može biti izvor 
uznemiravanja zvučnim ili vizualnim  
smetnjama. 

Izvršiti istraživanje ornitofaune i faune sisara (slijepih miševa), i na 
osnovu dobivenih podataka predložiti po potrebi dodatne mjere zaštite od 
kolizije sa vjetroturbinama. 
Tokom projektovanja uvažiti tehničke mjere, te primijeniti sva svjetska 
iskustva u pogledu zaštite ornitofaune i faune sisara (slijepi miševi), npr. 
vršni dijelovi lopatica obojiti u crvenu boju koja je uočljivija za ptice tokom 
dana (posebno za grabljivice), noćno treperavo svijetljenje što uključuje 
periodično paljenje i gašenje, kako bi se doprinijelo izbjegavanje sudara 
ptica sa vjetroagregatima pri noćnim preletima. Razmotriti promjenu 
rasporeda vjetroagregata kako bi se pozicionirali što linearnije, jer gusti, 
raštrkani raspored nepovoljno utiče na ptice prilikom preleta selica i 
grabljivica. 
 
Preporučuje se izrada Studije kumulativnog uticaja svih vjetroelektrana u 
okolini na populacije ptica i šišmiša. 

Prilog 5. Informacije o mogućim teškoćama na koje je naišao podnosioc zahtjeva pri 
prikupljanju podataka 

 

Nisu zabilježene poteškoće prilikom prikupljanja podataka za izradu ovog Zahtjeva za prethodnu procjenu uticaja na 
okoliš. 

Prilog 6. Referetni popis u kojem se navode izvori korišteni za opise i procjene uključene 
u zahtjev za prethodnu procjenu uticaja na okoliš 

 

▪ Studija izvodljivosti i ekonomsko – financijske opravdanosti izgradnje s preliminarnom procjenom utjecaja na 

okoliš za vjetroelektranu Baljci, „FRACTAL“, d.o.o. Split, februar 2011. godine. 

▪ Elaborat o izvršenim mjerenjima i preliminarna analiza vjetropotencijala na lokaciji Baljci, „FRACTAL“, d.o.o. 

Split, februar 2011. godine. 

▪ Idejno rješenje platoa vjetroelektrana u Vjetroparku Baljci kod Šuice, ES-Hydrotechnics d.o.o. Sarajevo, april 

2012. 

▪ Idejno rješenje pristupnog puta do Vjetroparka Baljci kod Šuice, ES-Hydrotechnics d.o.o. Sarajevo, april 2012. 

▪ Studija o procjeni energije za vjetropark Baljci, „EREDA“, septembar 2015. godine. 

▪ Ugovor o koncesiji za izgradnju vjetroparka u cilju korištenja vjetropotencijala za proizvodnju električne energije 

na lokalitetu Baljci, sa Aneksima. 

▪ Izvod iz prostorno-planske dokumentacije Općine Tomislavgrad. 

▪ Enviromental Impacts of Wind–Energy Projects. The National Academies Press (2007). 

▪ Denac, D., Schneider-Jacoby M., Stumberger, B. EuroNatur foundation Adriatic flyway. Closing the gap in bird 

conversation. EuroNatur. Germany (2010). 

▪ Mulaomerović J., Zahirović D., Handžić E. „Katastar speleoloških objekata BiH“ (2006). 

▪ Klarin B., Utjecaj na okoliš vjetroturbine kao izvora zvuka, Fakultet elektrotehnike, strojarstva i brodogradnje 

Sveučilišta u Splitu. 

▪ Buckley Steven, Wind farms & Electromagnetic Interference, Sinclair Knight Merz. 

▪ Odluka o utemeljenju lovišta na području Hercegbosanske županije, „Narodne novine Hercegbosanske 

županije“, br. 665/15. 

Prilog 7. Izjava o istinitosti, tačnosti i potpunosti podataka sadržanih u zahtjevu 

Prilog 8. Nacrt projekta (Idejni projekat) 

 

 

 

 

 


